
皇明從信錄卷十六

　　　東莞陳　建輯　　　　　秀水沈國元訂

宣宗章皇帝

丙午〈宣德元年〉

正月遣使齎勑命瓦剌賢燕王子　烈忽襲王爵○遣使

祭故哈密忠順王免力帖木兒仍命其姪卜答失里嗣封

忠順王○漢王高煦遣人獻元宵燈復書報謝

二月禮部進耕籍田儀注　上觀之謂侍臣曰先王制稽

田以奉粢盛以率天下務農天子公卿躬秉耒耜所貴有

實心耳爲人君者誠念創業艱難愛恤蒼生使明德至治

達於神明則黍稷之薦不待親耕矣農夫勤苦終歲猶不

免於饑寒國家誠輕徭薄賦貴農重穀禁止游食則人咸

樂於耕稼不待勸率矣不然三推五推何益于事

三月陳智方政討黎利兵敗于茶籠

四月太子太保禮部尙書呂震卒以胡濙爲禮部尙書先

是濙爲禮部左侍郎　仁宗以濙在永樂中嘗有密䟽疑

之改爲太子賓客兼南京國子監祭酒至是　上知其忠

誠召陞是職○命成山侯王通佩征夷將軍印充總兵官

都督馬瑛充參將往交趾征勦叛寇撫安軍民仍命尙書

陳洽參賛軍務削陳智方政官爵　上視朝罷御文華殿

--

蹇義夏原吉楊士奇楊榮侍　上曰太祖皇帝祖訓有云

四方諸夷及南蠻小國限山隔海僻在一隅得其地不足

供給得其民不足使令又云若有自不忖量來擾我邊彼

爲不祥若不爲中國患而我興兵伐之亦不祥也吾恐後

世子孫倚中國富彊貪一時戰功無故興兵切記不可後

因黎氏弑其國主毒害國人　文皇帝不得已有弔伐之

師初意但討平黎賊之後卽求前王子孫立之葢興滅繼

絕之盛心也而前王子孫爲黎賊殺戮已盡乃徇土人之

請建郡縣置官守非出太宗本心自是以來交趾無歲不

用兵一方生靈遭殺已多中國之人亦疲于奔走甚矣皇

考常念及之深爲惻然故卽位之詔于彼特原昨日遣將

出師朕通夕不寧誠不忍生靈之無辜也反覆思之只欲

如洪武中及永樂初使自爲一國歲奉常貢以全一方民

命亦以休息中土之人如何義等皆未有對　上曰此固

不背祖宗之心義原吉對曰　文皇帝平定此方勞費多

矣今小醜作孽何患不克若以二十年之勤勞一旦棄之

豈不上損威望願更思　上顧士奇榮曰卿兩人云何曰

　陛下此心固天與祖宗之心交趾于唐虞三代皆在荒

服之外當時不有其地而堯舜禹湯文武不失爲聖君漢

唐以來交趾雖嘗爲郡縣叛服不常喪師費財不可殫紀












[image: ]

[image: ]

取自“https://zh.wikisource.org/w/index.php?title=Page:四庫禁燬書叢刊_史部_第01冊.pdf/273&oldid=1387481”


					分类：	未校对




				

			
			
		

		
			

		 此页面最后编辑于2018年3月21日 (星期三) 09:48。
	本站的全部文字在知识共享 署名-相同方式共享 4.0协议之条款下提供，附加条款亦可能应用。（请参阅使用条款）
在部份国家和地区，包括中国大陆、澳门和台湾，作者精神权（含署名权）永久有效（详情）。

Wikisource®和维基文库标志是维基媒体基金会的注册商标；维基™是维基媒体基金会的商标。
维基媒体基金会是在美国佛罗里达州登记的501(c)(3)免税、非营利、慈善机构。




		隐私政策
	关于维基文库
	免责声明
	行为准则
	开发者
	统计
	Cookie声明
	手机版视图



		[image: Wikimedia Foundation]
	[image: Powered by MediaWiki]





		

	
 

 

		
		

开关有限宽度模式







